
E DREJTA KANUNORE DHE E DREJTA POZITIVE NË 

SHTETIN E GJERGJ KASTRIOTIT 

Dr. Aulona Haxhiraj 

Universiteti Ismail Qemali, Vlorë. 

 

E drejta kanunore në Shqipëri është një trashëgimi historike që paraqitet 

me gjithë individualitetin e saj kombëtar, pa mohuar këtu edhe ndikimet 

e normave bizantine apo edhe ato latine. Ky ndikim shihet edhe në 

emërtimin që merr përmbledhje e normave zakonore. Kjo përmbledhje 

njihet me emrin Kanun, që sipas të drejtës në Perandorinë Osmane do 

të thotë ligj. Disa norma të së drejtës zakonore kanë evoluar gjatë 

shekujve duke u përshtatur me zhvillimet shoqërore, por baza e kësaj të 

drejte ka qëndruar si pikë referimi për ruajtjen e unitetit kombëtar të 

shqiptarëve.  

 Në përgjithësi, e drejta që vepronte në Shqipëri gjatë periudhës së Gjergj 

Kastiotit ishte e zhvilluar dhe përfshinte një varg normash në fusha të 

ndryshme të jetës së asaj shoqërie. Kanunet sidomos ai i Skënderbeut 

apo edhe i Lek Dulagjinit, dëshmojnë se e drejta zakonore ka qenë në 

bazë të veprimtarisë shoqërore dhe të legjislacionit shtetëror të 

shqiptarëve gjatë shek. XV. Kanunet rregullonin jeten e njeriut që nga 

lindja e deri në vdekje. Kanuni skishte vlere pa Kuvendin pa pleqtë. Për 

këtë arsye, veprimtaria politike dhe legjislative e Gjergj Kastriotit gjeti 

mbështetje të gjerë shoqërore. 

Në shtetin e Gjergj Kastriotit, si shtet i përqëndruar i tipit feudal, ka 

vepruar e drejta penale e tipit feudal, bizantino –romake, që mbronte 

pabarazinë shoqërore, ekonomike, politike dhe juridike. Ndër institutet 

më të rëndësishme, gati gati edhe kult i gjithë shqiptarëve, ishte besa, e 

cila u shndëruar në një dukuri dalluese të popullit shqiptar.   

 

Fjalët kyçe: E drejtë, kanun, shtet, norma zakonore. 

E DREJTA NË PERIUDHËN E GJERGJ KASTRIOT 

SKËNDERBEUT 

 

Dr. Amantja Levanaj  

Universiteti i Tiranës, Fakulteti i Drejtësisë.  

 

Msc. Fjoralba Ismailaj  

 Universiteti i Tiranës, Fakulteti i Shkencave Sociale. 

 

Në këtë punim do të paraqitet ne mënyrë të përmbledhur trajtimi i të 

drejtës gjatë periudhës së sundimit të Gjergj Kastriot Skënderbeut në 

(1443 – 1468). Shteti Shqipëtar mbeshtetej mbi të drejtën feudale, e cila 

ishte një e drejtë me privilegje , laike e krishtere , e nje shoqërie të ndarë 

në shtresa e të diferencuar nga ana ekonomike , politike e kulturore.                                               

 E drejta në Shqipëri është një trashëgimi kulturore e cila i ka rezistuar 

kohës dhe ka ruajtur unitetin e saj kombëtar.                                                                                                           

Do të fokusohemi ne interpretimin e legjislacionit si ka evoluar, si ka 

ndryshuar deri në ditët e sotme. Gjatë periudhës së Skënderbeut e drejta 

e cila vepronte në atë kohë, përfshinte një varg rregullash në fusha të 

ndryshme të jetës. Këto norma përmblidheshin në një të drejtë kanunore 

e cila shërbente si një nga burimet e funksionit të së drejtës në Shqipëri.                          

Dhe së fundmi do te trajtojmë edhe ato norma që parashikojnë masa 

shtrënguese për veprat penale si krimi kundë jetës, pasurisë, shëndetit 

etj, si pjesë e rëndësishme e të drejtës në periudhën e lartpërmendur. 

 

Fjalët kyçe: Ligjet, Kanuni, statutet , sanksionet , rregullat. 

POLITIKA E JASHTME DHE DIPLOMACIA E 

SKËNDERBEUT 

Dr. Sabri Kiçmari 

Universiteti “Hasan Prishtina” -  Prishtinë 

Objekt i analizës sonë do të jetë një dimension i veçantë i veprimtarisë 

shtetërore të Gjergj Kastriotit Skënderbut:  politika  e jashtme dhe 

diplomacia e Skënderbeut. Roli i tij në krijimin e shtetit shqiptar në 

shekullin e 15, në mbrojtjen e identitetit shqiptar, në orientimin 

properëndimor të shqiptarëve, në krijimin e bazave të veprimit në 

politikën e jashtme, në komunikimin intensiv diplomatik ishte i 

jashtëzakonshëm për kohën. 

Suksesi i Gjergj Kastriotit në fushën ushtarake është i padiskutueshëm 

nga ekspertët e fushës. Por, një nga tiparet e tij, që nuk është studiuar 

mjaftueshëm nga shkenca bashkëkohore, është aftësia e 

jashtëzakonshme e Skënderbeut prej negociatori.  Politika e tij e jashtme 

karakterizohet me tri veçori themelore: ajo ishte politikë e orientuar drejt 

vlerave evro-perëndimore të kohës, ishte politikë e aleancave dhe 

politikë realiste. Kryengritja e Skënderbeut i afroi shqiptarët edhe më 

shumë me perëndimin. Kastrioti krijoi njohje, komunikim dhe 

shkëmbim misionarësh diplomatikë me një numër të madh vendesh në 

perëndim. Në kuadër të orientimit të tij perëndimor ai ndërmerr vizita 

diplomatike nëpër vendet e perëndimit në Raguzë, Venedik, Napoli dhe 

Romë. Me këtë ai u etablua në skenën politike dhe diplomatike 

evropiane. I vetëdijshëm për fuqinë e limituar të Arbërit, ai ju përmbahet 

në mënyrë të qartë marrëdhënieve të mira me Selinë e Shenjtë dhe 

Napolin. Me ta e përcjell miqësia e vazhdueshme.  

Gjergj Kastrioti e ndërton sistemin e tij të komunikimit dhe përfaqësimit 

diplomatik, duke u përqëndruar në personalitete me nivel të lartë kulture 

dhe negocimi: Pal Engjëlli, Gjon Gazuli dhe Gjergj Pelini.  Dërgimi dhe 

pranimi i misionarëve diplomatikë ishte pjesë e përditshmërisë së asaj që 

mund ta kualifikojmë si diplomaci të Skënderbeut. Në Shqipëri Kastrioti 

ndërtoi një sistem të pritjes dhe përcjelljes së diplomatëve, ju kushton 

vëmendje atyre, i pranon dhe i dëgjon, pranon dhe ju jep dhurata për 

princërit dhe mbretërit e vendeve tjera.  

 

Fjalët kyçe: Politika e jashtme, Diplomacia, Negocimi, Politika e aleancave, 

Realizmi, Perëndimi 

 

 

MARDHËNIET NDËRKOMBËTARE DHE E DREJTA NË 

SHTETIN E SKËNDERBEUT 

 

Dr. Arjana Llano 

Universiteti “Ismail Qemali” Vlorë 

 

Dr. Stela Mecaj 

Universiteti “Ismail Qemali “ Vlorë 

 

Shteti i Skënderbeut përbën një etapë të re  në organizimin politik të 

Shqipërisë në mesjetë. Lufta heroike e popullit shqiptar nën udhëheqjen 

e Skënderbeut  e rriti dukshëm prestigjin e shtetit shqiptar në arenën 

ndërkombëtare .Shqipëria hyri në mardhënie me shumë 

vende.Mardhëniet më të shumta i pati me 

Napolin,Papatin,Venedikun,Republikën e Raguzës dhe Hungarinë 

.Mardhëniet u konkretizuan  me përfundimin e traktateve .Midis tyre 

rëndësi të veçantë  ka Traktati i Paqes me Venedikun i vitit 1448  ,si dhe 

Traktati i Gaetës me Alfonsin e napolit i vitit 1451. Cilat  ishin  arsyet që 

e detyruan Skënderbeun për lidhjen e traktateve ? Shqipëria ishte e vogel 

dhe nuk mund ti përballonte luftën me Venedikun dhe luftën me turqit 

.   

Qëllimi kryesor i traktatit ishte vendosja e paqes .Dhe pse u lidh traktati 

nuk u respektua nga pala e Venedikut dhe kjo i  çoi në gjendje 

armiqësore dy vendet. Në shtetin e Skënderbeut  kanë vepruar 

paralelisht disa të drejta ,E drejta pozitive e drejta zakonore dhe e drejta 

kishtare .Shuëllojshmëria  e të drejtës është një nga tiparet  e shoqërisë 

feudale .Cilat ishin arsyet e modifikimit të së drejtës zakonore nga 

Skënderbeu?Skënderbeu bëri modifikimin për ta përshtatur  më mirë me 

kushtet ekonomike –shoqërore dhe me nevojat e luftës çlirimtare 

kundërTurqisë.Skënderbeu nuk e ndryshoi krejt të drejtën zakonore , 

por vetëm një pjesë të saj,disa norma juridike që ishin vjetëruar dhe që 

nuk i pershtateshin kushteve të reja ekonomike shoqërore dhe nevojave 

të luftës.Gjatë punimit kam përdorur metodën e analizës 

historike.Qëllimi i studimit është të analizojmë traktatet e lidhura në 

shtetin e Skënderbeut dhe të drejtën që ka vepruar. 

 

Fjalët kyçee: Traktat, pushtimi turk,gjendje e luftës, detyrimet, privilegje ,pikpamja 

juridike. 

 

DIPLOMACIA E SKËNDERBEUT 

Blerina Xhelaj 

Universiteti “Ismail Qemali”, Vlorë 

 

Në fillim të shek të XV territori shqiptar përfshihet nën sundimin e 

Perandorisë Osmane. Shqipëria  paraqitet si një vend i prapambetur, ku 

mbizotëronin marrëdhëniet e vjetra feudale. Gjatë kësaj periudhe,Gjergj 

Kastriot Skënderbeu ka patur një ndikim të rëndësishëm në mbrojtjen e 

tokave shqiptare dhe të identitetit kulturor në vend. Ai konsiderohet si 

“arkitekti” i parë në ndërtimin embrional të shtetit shqiptar, të cilin e 

përqëndroi në duart e tij dhe të institucioneve që ai krijoi në vend. E 

parë në këndvështrimin e politikës ballkanike, Skënderbeu ka luajtur një 

rol shumë të të rëndësishëm si element sigurie për Evopën nga sulmet 

osmane, por edhe si një mbrojtës i krishtërimit. Këtë gjë, ai e krijuar 

nëpërmjet marrëdhënieve diplomatike të ndërtuara, që ai diti shumë 

mirë t’i përdorte me shtetet italike, por edhe me institucionin papal. 

Diplomacia e Skënderbeut është shumë e gjerë.  

Ai zhvilloi marrëdhënie diplomatike me Papa Piun e III-të, shtetin e 

Raguzës, mbretërinë e Napolit, republikën e Venedikut me Hungarinë 

etj. Zhvillimi i diplomacisë me këto vende, do të shërbente për 

dobësimin e influencës osmane në Shqipëri, por edhe për 

mosdepërtimin e tyre në drejtim të Evropës. Skënderbeu vlerësohet si 

një nga personalitetet kryesore në Evropë që shërbeu si element sigurie 

për një periudhë çerek shekullore.   

 

Fjalët kyçee: diplomaci,identitet kulturor, krishtërim, përqëndrim i pushtetit, 

pushtim  

 

RËNDËSIA E EPOKËS SË SKËNDERBEUT 

Dr. Mirela Kapo (Kostaqi)  

Lufta njëshekullore e ushtrisë osmane për të pushtuar tokat shqipëtare 

si dhe vendosja  e sundimit osman sollën ndryshime rrënjësore në jetën 

ekonomike , shoqërore e politike gjithashtu edhe në atë fetare të 

shqipëtarëve.                                                                                 

Vendi ynë pësoi dëme të shumta ashtu si njerëzore dhe materiale , dhe 

kjo situatë u ndije për një kohë shumë të gjatë. Qytetet shqipëtare dikur 

të përparuara , në këtë periudhë u shndërruan në trajtën e një fshati, 

duke shkatërruar kështu në themel mënyrën organizative të qytetit , dhe 

emigracioni masiv i banorëve shkatërroj atë që quhet qytetarinë e këtij 

vendi. 

Ky punim do të fokusohet në trajtimin e të gjitha elementëve se përse 

eështë e rëndësishme studimi i kësaj periudhe (Epoka e Skënderbeut).                                        

Pushtimi osman i dha fund jetës së pavarur politike e shtetëroretë 

Shqipërisë , gjatë sundimit të Skënderbeut kemi një konsolodim të 

situatës politike dhe asaj shtetërore. 

 

Fjalët kyçe:Lufta , pushtuesit osman , shteti , ligjet. 

 



       Figura e  Skënderbeut ndër vite, 

       ҫështje diskutimi për albanologët                      
 

15 
 

MARRËDHËNIET DIPLOMATIKE NË EPOKËN E 

SKËNDERBEUT 

Silvia Myslimi 

Universiteti  i Tiranës, Fakulteti i Drejtësisë 

 

Përfshirja e një pjese të mirë të territorit shqiptar nën sundimin osman 

krijoi një përshtjellim të madh në mjedisin shoqëror të kohës. Shprehës 

kryesor i frymës liridashëse të popullit të vet u bë një pinjoll i familjes së 

Kastriotëve, Gjergj Kastrioti. Rëndësia e epokës së Skënderbeut në 

rrafsh  kombëtar e ndërkombëtar qëndron tek fakti, që lufta e 

shqiptarëve për liri rreth një çerek shekulli pengoi vërshimin osman drejt 

Evropës Perëndimore e shpëtoi Perëndimin nga një kërcënim serioz. 

Vepra dhe figura e Skënderbeut kishte përmasa dhe rëndësi evropiane. 

Krijimi i një fronti lufte të organizuar e të fuqishme, e nxori shtetin 

shqiptar para forcave antiosmane. Shqipëria gjithnjë e më tepër shihej 

nga bashkëkohësit si një fuqi e rëndësishme e dorës së parë, e cila 

ushqente shpresa për dëbimin e osmanëve nga viset e pushtuara të 

Evropës. Për këtë arsye u krijuan lidhje ndërmjet vendeve të kërcënuara 

nga i njëjti rrezik siç ishte pushtimi osman. Shtetet e Evropës Juglindore 

të prekura nga i njëjti agresor, kishin si synim përballimin e rrezikut 

osman. Lufta kundër të njëjtit armik i afroi ato me Shqipërinë dhe i bëri 

aleatë të natyrshëm. Si rrjedhim, me kohë u vendosën lidhjet ndërmjet 

shteteve, principatave e zotërimeve të tjera të kësaj pjese të Evropës. Në 

këtë kuadër dallohen marrëdhëniet e shqiptarëve me Hungarinë. Të dyja 

palët, duke goditur të njëjtin armik, secila në sektorin e vet, i lehtësonin 

barrën njëra-tjetrës. Bashkëpunimin ndërmjet tyre Skënderbeu dhe 

Huniadi u përpoqën ta shtrinin deri në organizimin e fushatave 

ushtarake të përbashkëta. Duke vlerësuar drejt rëndësinë e 

bashkëpunimit ndërkombëtar, Skënderbeu i kushtoi vëmendje 

marrëdhënieve me vendet që ende nuk ishin rrezikuar drejtpërdrejt nga 

osmanët. Vëmendje të veçantë u kushtoi Skënderbeu marrëdhënieve të 

tij me Venedikun, Papatin, Napolin etj, si për afërsinë e këtyre shteteve 

me tokat shqiptare, ashtu dhe për interesat e synimet që këto vende 

kishin në drejtim të Ballkanit. 

Fjalët kyçe : marrëdhëniet ndërkombëtare, pushtimi osman, luftë, bashkëpunim, 

epoka e Skënderbeut . 

 

POLITIKA SHQIPTARE PERMES REFORMAVE 

ARSIMORE 

Doktorante Kozeta Ligeja 

Universiteti i Tiranës, Fakulteti i Shkencave Sociale 

 

Sistemi arsimor kombëtar  ka per qellim që të pajisë qytetarët e ardhshëm 

shqiptarë me njohuritë e nevojshme, me aftësitë e shkathtësitë e 

mjaftueshme, të edukuar dhe të përkushtuar për të realizuar planin 

kombëtar ekonomik e zhvillimor të vendit. Ky sistem, duke synuar 

plotësimin e nevojave kombëtare të tregut të punës dhe aspiratat social-

kulturore të popullit, paraqitet si kushtëzues për rritjen ekonomike dhe 

zhvillimin e qëndrueshëm të vendit. Zhvillimi i çdo vendi kalon 

detyrimisht përmes vlerësimit të burimeve të tij njërzore. Përmbushja e 

objektivave afatmesme e afatgjata për rritjen e qëndrueshme ekonomike, 

reduktimin e varfërisë dhe zgjidhjen e problematikave sociale kërkon, në 

radhë të parë, reformimin e sistemit arsimor, si mbështetja reale për 

realizimin e nismave qeveritare. Në këtë kuadër hartimi i politikave 

arsimore dhe kryerja e reformave në këtë sektor jetësor të shoqërisë merr  

një rëndësi të veçantë për çdo qeveri 

Qëllimi i punimit  është që nëpërmjet provave kryesisht të analizes 

teorike, por edhe rastëve në praktikën shqiptare, të vërtetojë hipotezën 

e ngritur.  

Punimi do të mbështetet mbi disa metoda studimore. Do të përdoret 

kryesisht metoda induktive, duke kaluar nga fakte të veçanta në 

përfundime të përgjithshme, por edhe ajo deduktive duke kaluar nga 

konkluzione të përgjithshme për të nxjerrë përfundime për pasojat e 

ardhura dhe problemet e veçanta. Nëpërmjet analizës së rasteve të 

veçanta në Shqipëri, të cilat kanë adresuar çështje specifike me rëndësi 

për zhvillimin e punimit.  

 

Fjalët Kyce: Qytetari, Arsim, Zhvillim i vendit , Politika. 

 

POLITIKA E BRENDSHME E SHTETIT TË 

SKËNDERBEUT 

Dr. Marela Guga 

Universiteti “Aleksandër Xhuvani”, Elbasan 

 

Dr. Fatlinda Shkurti  

Universiteti “Ismail Qemali”, Vlorë 

 

Qëllimi i këtij punimi është evidentimi dhe njohjae politikës së 

brendshme në shtetin e Skënderbeut. Mbi bazën e një literature të gjerë 

arkivore e historike do të sjellim treguesit pozitivë, por edhe mangësitë 

e dobësitë në politikën e brendshme të këtij shteti. Në mesin e shekullit 

të XV u krijuan kushte të përshtatshme për zmbrapsjen e osmnaëve nga 

Shqipëria. Kjo çështje ishte e lidhur ngushtësisht me çështjen e 

bashkimit të të gjitha forcave politiko-ushtarake të vendit. Kërcënimi që 

vinte nga jashtë  i shpejtoi, gjithsesi, edhe tendencat e integrimit politiko-

ushtarak brenda vendit. Ishte merita e Gjergj Kastriotit-Skënderbeut 

dhe e forcave të udhëhequra prej tij, që e morën përsipër këtë detyrë, 

duke themeluar Lidhjen e princave shqiptarë në Lezhë më 1444. Ishin 

pikërisht këto dy ngjarje të mëdha, që jo vetëm krijuan kushtet e 

përshtatshme për lindjen e një pushteti qëndror, që përfaqësonte forcat 

politike shqiptare të interesuara për zhvillimin me sukses të luftës kundër 

invazionit osman, por prej tyre doli edhe një pushtet i tillë i kryesuar nga 

heroi ynë kombëtar. Skënderbeu ndonëse u zgjodh kryetar i Lidhjes 

Shqiptare dhe komandant i përgjithshëm i ushtrive aleate, nuk kishte 

asnjë të drejtë mbi zotërimet e tyre. Ai ishte vetëm një i parë mes të 

barabartëve. Çdo bujar i  dha Lidhjes vetëm zotime për ta ndihmuar 

luftën me ushtri e me të holla. Funksionet pushtetore dhe zotërimet e 

tyre i ruajtën për vete. Ata ruajtën ushtritë dhe kalatë, ruajtën të drejtën 

të largoheshin nga Besëlidhja pa patur ndëshkim. E drejta e 

pacënueshme që ata gëzonin, i pengonte veprimet e armatosura lufarake. 

Qëndrimi i lëkundshëm i bujarëve, sidomos në moment kritike të luftës, 

paraqiste një rrezik të përhershëm prapa krahëve të shqiptarëve. Këtë 

qëndrim të feudalëve shqiparë e nxitnin fuqitë armiqësore – turqit dhe 

venedikasit. Gj.K. Skënderbeu i vendosur për një luftë totale kundër 

armikut të përbashkët, i përkrahur pa rezervë nga popullsia, filloi të mos 

përfillte, në raste të interest luftarak, privilegjet e feudalëve separatistë. 

Fjalët kyçe: politikë e brendshme, shtet, lidhja, feudal separatistë. 

SESIONI I STUDIMEVE 

LETRARE DHE FILOLOGJIKE 

FIGURA E SKËNDERBEUT DHE MOTI I MADH I 

ARBËRVE NË LETËRSINË SHQIPE 

Prof. dr. BARDHOSH GAÇE 

                              Universiteti ‘Ismail Qemali’, Vlorë 

Gjergj Kastrioti Skënderbeu është një nga prijësit popullor, luftëtarët 

dhe figurat emblematike të kohës kur Perandoria Osmane ishte në 

kulmin e fuqisë së saj më të madhe, i cili, ndoshta më shumë se çdo 

personalitet ushtarak, politik dhe popullor, është përfshirë në kulturën 

shkrimore, poetike, letrare, muzikore dhe diplomatike. Natyrisht, ky 

interesim dhe njohje e madhe e heroit të shqiptarëve, i cili në të gjithë 

këtë kujdes të kohës së tij dhe në vijim, të pesë shekujve më vonë, ka 

vijuar të jetë i zgjuar dhe veprues, lidhet me një fondament bazik të 

rëndësishëm, jo vetëm të shqiptarëve, por të gjithë Europës 

Perëndimore, e cila ka pasur përfitime jashtëzakonisht të qenësishme 

dhe jetike, jo vetëm gjatë kësaj kohe, por dhe më pas, pasi personaliteti 

kompleks, ushtarak-kulturor- politik-diplomatik dhe i besimit, që 

Skënderbeu e bëri praktik për gjatë 25 vjetëve, duke qenë në krye të 

shtetit të Arbrit, ka mbetur një model i mirë për të gjithë kohët.Lidhur 

me një çështje të tillë, veçmas për historiografinë dhe letërsinë shqiptare 

studimet dhe hulumtimet për ndikimin që Skënderbeu krijoi gjatë kohës 

së tij dhe më pas në një hapësirë të madhe europiane mund të shënohet 

pa frikë se nuk është zbuluar e gjitha. As studimet historike, as studimet 

kulturore, as studimet letrare apo dhe muzikore, nuk kanë arritur akoma 

të sjellin këtë “përmasë” interesante që heroi ynë krijoi dhe imponoi në 

botën e qytetëruar të kohës. Vetëm Barleti, i cili me të drejtë është 

konsideruar burimi i parë për Skënderbeun, falë dhe të shkruarit në 

latinisht ka njohur disa dhjetëra përkthime në gjuhët e ndryshme të 

botës, duke e valorizuar figurën e Skënderbeut në kohë dhe në hapësirë 

në mënyrë të habitshme. Skënderbeu përbënte mësim ushtarak, 

diplomatik, shtetar, rregulli dhe uniteti, jo vetëm për vendin e tij, por 

dhe për kancelaritë e mëdha, që ishin përfshirë nga konfliktet dhe diz-

harmonitë e ndryshme. 

Fjalet kyce: figura e Skenderbeut,studime historike,studime letrare.letersi shqipe, 

 

SKËNDERBEU DHE MOTI I MADH NË LETËRSINË E 

HUAJ EVROPIANE 

Dr .Edlira Çerkezi 

Universiteti “Ismail Qemai”,Vlorë 

 

Msc  Fjona Çukani 

Universiteti “Ismail Qemai”,Vlorë 

 

Msc Ana Çano 

Universiteti “Ismail Qemai”,Vlorë 

 

Në letërsinë e huaj evropiane  figura e Skënderbeut dhe e Motit të Madh 

të shqiptarëve ka zënë një vend të vecantë .Mjaft -autorë kanë 

shpërfaqur në botimet e tyre luftrat dhe përpjekjet e shqiptarëve në 

mbrojtje të atdheut të vetë ,por edhe mbrojtjen e krishtërimit të 

Evropës.Qysh në vitin 1881 në bibliografinë  e botuar nga G.Petrovic 

shënoheshin 885 vepra historike dhe krijime letrare,kryesisht në gjuhët 

e Evropës perëndimore. Duke u mbështetur në bibliografinë e botuar 

në Tiranë me rastin e 250 vjetorit të vdekjes së heroit tonë kombëtar 

Gjergj Kastrioti,përfshihen  936 vepra në 21 gjuhë të botës ku përfshihet 

edhe gjuha esperando.Vihet re  që nuk përfshihen vepra të botuara nga 

ky përvjetor deri më sot. Kjo mungesë ka krijuar një vakum në studimet 

tona shqiptare. 

Studimet rreth jetës dhe bëmave të Skënderbeut në letërsinë botërore 

fatkeqësisht deri më sot nuk kanë një studim analitik dhe sinkretik ku të 

përcaktohen mjaft tipare  dhe vecori të Epokës së Skënderbeut.Sqarimi 

i mëtejshëm  dhe analiza letrare dhe artistike do të ndihmonte më thellë 

që të kuptohej madhështia e veprës dhe epokës së heroit,në planin 

ideor,moral dhe ndërkombëtar.Në  punimin tonë jemi ndalur kryesisht 

në disa vepra madhore historike  si dhe vepra të letërsisë artistike 

evropiane,kryesisht botimet italiane,franceze, 

spanjolle,austriake,angleze,gjermane,hungareze,polake dhe 

maqedonase,ku përmasat e heroit na shfaqem në gjithë madhështinë e 

saj dhe në dimensione panevropiane. 

 

Fjalët kyce: figura e Skënderbeut, letërsia e huaj evropiane, vepra historike,studim 

analitik dhe sinkretik. 

 

SKËNDERBEU SI MIT FONDAMENTAL IDENTITAR: 

PERSPEKTIVIZËM I KUNDËRTHËNIEVE NË LETËRSI 

Dr. Ermir Xhindi 

                            Universiteti ‘Ismail Qemali’, Vlorë 

Matrica kulturore shqiptare është ndërtuar në një masë të madhe mbi 

mitin historik të Skënderbeut. I nxitur në fillim gjatë romantizmit 

shqiptar, si mjet fundamental shenjues, ai bashkonte njëkohesisht 

parimet e unitetit dhe të ndryshimit, të kohës dhe hapësirës, të kodit 

shpirtëror e të pragmatizmit ideologjik. Prania e mitit, e funksioneve të 

tij - parimet e lartpermndura - u kryen pikësëpari e pothuaj vetëm në 

letërsi, për sa, jeta shqiptare do të hynte në rrjedhën e institucionalizimit 

të saj, e relativisht të modernitetit.  

Qëllimi i kumteses sone eshte ndjekja e afiliacioneve fillestare të 

funksioneve të këtij miti përgjatë letërsisë së realizmit socialist, 

përkatësisht në romanin ‘Keëhtjella’ të Ismail Kadaresë, natyrisht me 

gjithë implikimet e mundshme. Kemi përdorur modelin Eko-Fish të 

leximit, për të mbërritur në përkufizimin e një dinamike, e cila e ka 

ndikuar mjaft përfytyrimin e shoqërisë shqiptare mbi historinë dhe ka 

prodhuar disa prej tipareve identitare, kundërthënieve dhe paqartësive 

që e karakterizojnë sot e gjithë ditën njësine shqiptare. 

 

Fjalët kyçe: mit, identitet, romantizëm, realizëm socialist, Kadare, ‘Kështjella’. 

 

 

FIGURA E SKËNDERBEUT NË  PENËN E SABRI  GODOS 

Dr. ALTA  HALUCI 

Universiteti ‘Ismail Qemali’, Vlorë 

 

Qysh pas vdekjes së  kryeheroit Gjergj Kastrioti Skenderbeu e deri në  

kohë tona është  krijuar një   letërsi e pasur  historiografike dhe artistike, 

e cila ndricon bëmat dhe personalitetin e jashtë zakonshëm të  kryeheroit 

tonë . Ashtu si Marlin Barleti, Dhimiter Frangu, De Rada, Naim Frasheri 

e Ismail Kadare , edhe  Sabri Godo me romanin e tij historik 

“Skenderbeu” ka bërë  përpjekje të  më dha për të  krijuar “një  roman 

shumëplanësh”, duke sjellë  në  sytë  e lexuesit kohë n e shkëlqimit të  

Arbrit dhe ngjarje të  tjera, që  lidhen me marrëdhëniet e shqiptarëve me 

Europën. Duke analizuar vecorite poetike dhe strukturën 

kompozicionale të  këtij romani autori na jep kronikën e luftrave 

shqiptare kundër Perandorise Osmane, marrëdhëniet diplomatike me 

Venedikun dhe fqinjët e Ballkanit, betejat e kryeheroit, ku krahas faktit 

historik zbulohet edhe shtresa e trillimit artistik.Ne faqet e këtij romani, 

nëpë rmjet ligjërimit të  shkrimtarit del ne dritë  personazhi kryesor, 

Skenderbeu dhe kapedanët e tjerë  shqiptarë  qe i bën ballë furise 

otomane Romani “Skë nderbeu” i Sabri Godos, është  roman i 

personazhit, me ngjarje, subjekte dhe karaktere te gdhendura me 

mjeshtëri.Edhe pse autori i kushton rëndësi të  vecantë  faktit dhe 

dokumentit historik, ai e gërsheton me mjeshtëri fiksionin artistik, duke 

na dhënë  një  tablo të  gjerë  të  jetës shqiptare dhe kryeheroit tonë   ne 

mesjete. Në  këtë  kuptim tablotë , detajet dhe skenat e ndryshme në  

roman shpë rfaqin trillimin artistik të  mbështetur  nga dokumentet dhe 

ngjarjet e ndryshme që  lidhen me kohën  dhe  bëmat e Skë nderbeut. 

Fjalet kyç: figura e Skënderbeut, fiksion artistik, dokumente historik ,struktura 

kompozicionale,subjekt . 

 

SI VJEN FIGURA E HEROIT TONË KOMBËTAR GJERGJ 

KASTRIOTIT SKËNDËRBEUT NË TEKSTET SHKOLLORE 

Dr. FLORENCA STAFA 

Universiteti i Elbasanit “Aleksandër Xhuvani” 

    

 Ky studim ka në fokus figurën e heroit tonë kombëtar Skëndërbeut në 

tekstet shkollore të arsimit parauniversitar. Qasja e teksteve shkollore 

drejt të mesuarit me kompetenca, ka nxjerrë dhe një fakt të rëndësishëm 

nëpër shkolla, impaktin e figurave të rëndësishme historike në ndikimin 

e përvetësimit të vlerave të përgjithshme kulturore dhe qytetare. Parë në 

këtë këndvështrim, të mësuarit e historisë dhe figurave historike qysh në 

fazat e hershme të shkollimit, con në një qasje më të drejtë të tyre 

kundrejt hipotezave të ndryshme për t’i zbehur figura të tilla. Pjesë e 

këtij studimi janë dhe perceptimet e vetë nxënësve për mendimet e 

historianëve të huaj që janë munduar ta zbehin figurën e heroit tonë 

kombëtar dhe cfarë qëndrimi kritik u mësohet atyre në shkolla. Lind 

pyetja: A ka nevojë shoqëria për “heronj” dhe si mund të shndërrohen 

në vlerë të vazhdueshme me gjithë dinamikën e ndryshimeve të 

shoqërisë tonë. Gjthashtu studimi synon të sjellë një krahasim të 

teksteve shkollore në vite të ndryshme për ridimensionimin e figurës së 

Skëndërbeut. 

Metodologjia e kërkimit: hulumtim, intervistë,  anketim 

Fjalë kyce: Skenderbeu, hero, qasje, hipoteza, tekste shkollore 

SI SHKRUAJTI NAIM FRASHËRI POETIKISHT PËR 

HISTORINË 

Phd Nikoleta Kalldrëmxhiu 

Akademia e Studimeve Albanologjike 

 

Albanian Romanticism assumed to make its ë orks sensitive to Albanian 

readers through its bright ideas and figures. On the other side a plain 

language that keeps the line of progress of Albanian standard expressed 

the ë hole perception of Albanians. 

A turning point in Albanian literature, the ë ork of N. Frashëri came into 

full poë er and took its place among the masterpieces of Albanian literary 

poë ers. A highly educated man N. Frashëri used allusion, metaphor, 

epithet, and allegory, and simile to suggest the ideal of the time. His style 

encouraged the reader’s imaginations toë ards visual and audible images.  

N. Frashëri liked to call history the life of Skanderbeg in his poem. 

Recognizing literary and historical relationships, the poem displays a 

respect for freedom and honor, motherland and peace. Through his 

tone ë arm and heroic, he balanced the diction (more concrete than 

abstract) ë ith the decorative style. 

W e collected this authority in Albanian language and literature that 

every quotation should be useful to some other and than the illustration 

of the ë ord, so make comfort to the lexicographers’ uneasy chair.  

The method used by ë riter is more vital than ordinary. Ë e ë ill try to 

exploit in some significant part of it through text analyze. Our aim is to 

motivate students and fans of Albanian to learn language in the context 

of their interest, encourage further studies of language for aesthetic and 

pragmatic porpoise and let so our culture be updated.  

 

Key words: figurative, pragmatic, aesthetic, updated, imagination 

FIGURA E SKËNDERBEUT NË  PROGRAMET E 

LETËRSISË  SË SHKOLLAVE TË  MESME. 

Msc Albana Hodaj 

Drejtoria Arsimore Rajonale, Vlorë 

Msc Enida Lutaj 

Drejtoria Arsimore Rajonale, Vlore  

Në  studimin tonë   e kemi vendosur fokusin në   figurën e heroit tonë 

kombëtar  Skëndërbeut sesi trajtohet  në programet e letë rsisë  së  

shkollave të  mesme. Në  procesin e më simdhë nies dhe mësimnxë nies 

vihet re  një fakt i  rëndësishëm ;  trajtimi i figures së  Skë nderbeut , 

përtej cdo mitizimi, kërkon një  mënyrë  të  re trajtimi në  tekstet 

shkollore. Në   programet  e letërsisë  së  klasave X deri nëXIII në  

kurrikulë n  e re  të   Arsimit  të  Mesëm të Lartë  është  pasqyruar figura 

e Skë nderbeut përmes pjesëve të  ndryshme të  marra  nga letërsia e 

huaj (Çajld Harold “Iskanderi” si dhe të  letërsisë  shqiptare (N.Frashëri, 

De Rada Koliqi, Ethem Haxhiademi). Problemi që  do të  shtrojmë  në  

punimin tonë  është : Sa është  pasqyruar në  kurrrikulën  e re të  figura 

e Skë nderbeut e si trajtohet ajo , po në  programet e letë rsisë  me 

zgjedhje cfarë  hapësire zë në  pjesët letrare. 2.Si ë shtë  realizuar 

integrimi ndërlëndor gjuhë  dhe letërsi përmes shfrytë zimit  të   pjesëve 

letrare  e në  c’masë  janë  shfrytëzuar  autorët  që kanë  shkruar për 

Skënderbeun? Këto pyetje janë  pjesë  e një  diskutimi të  gjerë  qe ka 

kohë  që  trajtohet  në  shkollat tona . Studimi ynë vendos theksin  në  

rishikim të  kurrikulave dhe ridimensionim të  trajtimit të   figurës  së  

Skë nderbeut në  programet e shkollave të  mesme,duke i dhënë asaj  një 

tjetër dimension. 

Fjalë kyce: , tekste shkollore.figura e Skënderbeut, program, rishikim, 

ridimensionim. 

MARRËDHËNIA HISTORI-FIKSION NË ROMANIN 

“KRASTAKRAUS” TË BILAL XHAFERRIT 

Dr Mariglena Meminaj 

Universiteti ‘Ismail Qemali’, Vlorë 

 

Romani historik “Krastakraus” i shkrimtarit Bilal Xhaferri rrëfen ngjarje 

që evokojnë epokën e Skënderbeut dhe figurën e heroit tone kombëtar. 

Përmes kumtesës synojmë që të analizojmë raportin që ekziston mes 

elementëve fiksionalë e historik të romanit, me qëllim që të zbulojmë më 

shumë për prozën historike të Bilal Xhaferit si dhe për trajtimin që ai i 

ka bërë figurës së Skënderbeut. 

Skënderbeu i “Krastakrausit” nuk e kundërshton atë të historisë, por 

shfaq një dimension më njerëzor të tij, përtej përfytyrimit historik e 

mitik. Edhe ligjërimi i Bilal Xhaferrit është krejt i shkëputur nga ai i 

shkrimit historik, duke realizuar një përfytyrim të çlirët e të freskët të 

personazhit, kohës, hapësirës e ngjarjeve historike. 

 

KËNGA “VDEKJA E SKËNDERBEUT” E “RAPSODIVE” TË 

SANTORIT.  PËRQASJE ME BARLETIN E DE RADËN” 

Zeqirja Neziri & Merita Sauku Bruci 

Franqisk Anton Santori (1819-1894) është autori i dytë pas Jeronim de 

Radës (1814-1903), i cili ka përgatitur një përmbledhje këngësh 

popullore të arbëreshëve të Italisë (në disa variante). Me këtë 

përmbledhje janë marrë Vincenzo Belmonte, Anton Nikë Berisha dhe 

Mateo Mandalai. Stu¬di¬mi ynë mbështetet mbi dorëshkrimin e kësaj 

përmbledhjeje që ruhet në Arkivin e Institutit të Gjuhësisë e të Letërsisë 

të Akademisë së Studimeve Albanologjike të Tiranës, të cilin e ka 

konsultuar dhe këngën e ka trankribuar dhe përshtatur në gjuhën e 

sotme studiuesja Merita Sauku Bruci. Midis 65 këngëve që ka 

përmbledhja në dorëshkrim e F. Anton Santorit është edhe kënga 

“Vdekja e Skënderbeut”, në analizën e të cilës të krahasuar me atë të 

Jeronim de Radës dhe përshkrimin e Marin Brletit do ta përqendrojmë 

vëmendjen tonë.  

Subjekti i këngës “Vdekja e Skënderbeut” të Franqisk Anton Santorit 

është i shtrirë në 52 vargje, ndërkaq subjekti i këngës së Jeronim de 

Radës ka 29 vargje. Ngritja e rrëfimit të kësaj skene të jetës së 

Skënderbeut, në të dyja këngët krahasohet me përshkrimin e Marin 

Barletit në Historinë e Skënderbeut. Teksti i të dyja këngëve është 

ngritur në dy pjesë (skena përshkrimore), por dallojnë situatat 

përshkrimore që angazhohen për përcjelljen e mesazhit poetik: Santori 

ka përdorur 11 sosh, ndërkaq Jeronim De Radës 7 situata. Subjekti 

përmes tri skenave përshkrimore ndalet në përshkrimin e: (a) natyrës së 

Lezhës në këtë ditë të zymtë; (b) përhapjen e kumtit nga Lekë Dukagjini; 

dhe (c) e keqja që i ka gjetur arbërit. Krahasimi i teksteve të tre teksteve 

poetike tregon se kemi të bëjmë me dy rrjedha narrative: njëra është e 

thjeshtë (Baleti e De Rada) dhe tjetra e zgjeruar (Santori). Analiza e tyre 

ka dëshmuar se skeleti i përgjithshëm i elementeve përshkrimore bazë te 

të tre autorët është në përputhshmëri të plotë. Teksti i Santorit dallon 

prej dy të parëve, sepse ka bërë zgjerim të brendshëm në përshkrimin e 

situatës së tretë rrëfimore, të cilat te Barleti dhe De Rada jepen shumë 

sipërfaqësisht. 

KOMUNIKIMET SHUMËGJUHËSORE TË 

ADMINISTRATËS SË SKËNDERBEUT ME DIPLOMACINË 

E RAJONIT DHE EVROPËS  

 

Prof. Dr. MUSTAFA IBRAHIMI   

Universiteti “Nënë Tereza” – Shkup, Maqedoni 

 

Prof.Dr. SUNAJ RAIMI 

Universiteti “Nënë Tereza” – Shkup, Maqedoni 

 

Në këtë kumtesë do të analizohen letrat e Skënderbeut dërguar 

diplomatëve të ndryshëm, me theks të posaçëm në dy letrat e 

Skënderbeut që jua ka dërguar dubrovnikasve në vitin 1450 dhe 1459. 

Këto letra janë të shkruara në gjuhën serbe të vjetër, që për studiuesit 

serb kjo do të thotë se serbishtja paska qenë gjuhë zyrtare në 

administratën e Kastriotëve. Mirëpo, gjatë analizimit të leksikut të këtyre 

letrave rezulton se në fakt letrat janë të përkthyera nga gjuha shqipe. 

Nëse bazohemi tek studiuesja serbe Gordana Jovanoviq, vijmë në 

përfundim se ajo i ka të paqarta disa fjalë që i konsideron si huazime, e 

që në fakt janë fjalë shqipe ose përkthime nga gjuha shqipe. Kjo do të 

thotë se shkruesi ose ka qenë serb që i ka njohur këto gjuhë ose mund 

të ketë qenë edhe shqiptar që i ka njohur të dyja gjuhët.  

Në këtë përfundim vijmë se gjatë përkthimit ka përdorur fjalë shqipe, që 

shkruesi i ka njohur mirë, si : krane (шокие гворить с наше кране 

вашему госпоцтьву, очигледно ум), që padyshim është fjalë shqipe 

krah,-u me kuptimin e krahinës. Autorja Jovanoviq për muajin 

„черешьниера„ nuk është e sigurt duke theksuar se është ose muaj maj 

ose qershor, në fakt përsëri kemi përkthim nga gjuha shqipe për muaj e 

gjashtë qershor. Në të shumtën e rasteve, emrat personale dhe 

toponimet shqiptare në këto dy letra të shkruara në gjuhën serbe, janë 

marrë në gjuhën burimore shqipe, si: Tanush, Gjin, Lesh, Kruimada 

(kryemadh).   

Një numër të emrave janë adaptuar fonetikisht në gjuhën serbe si Ђурьђ 

dhe Павьл, kurse disa emra ianë përkthyer nga gjuha shqipe në atë serbe, 

si p.sh. Свиноглав e përkthyer nga shqipja Kryethi, ЂинБъли përkthyer 

nga shqipja Gjin Bardhi, si dhe emri serb Горска (жупа) është përkthyer 

nga  Малесија (Malesie).   

 

Fjalët kyç: Skënderbeu, letra, leksikë, huazime, onomastikë 

 

RISI GJUHËSORE NË SHTRIRJEN HAPËSINORE TË 

PRINCIPATËS SË KASTRIOTËVE 

Asllan Hamiti, Ismet Osmani 

Fakulteti i Filologjisë “Bllazhe Koneski”, Shkup 

 

Gjuha shqipe, prej ndryshimeve që ka pësuar në rrjedhë të kohës në 

krahina të ndryshme, ka arritur të ketë sot një degëzim me dy dialekte, 

secili dialekt me dy nëndialekte dhe me grupe të folmesh të shkallëve të 

ndryshme. Faktorët jashtëgjuhësorë, si ata historikë, gjeografikë e 

shoqërorë kanë ndikuar në ndarjen dialektore të gjuhëve.  

Të dhënat historike dëshmojnë se Principata e 

Arbërit ose Arbëria (1190-1255)ishte shteti i parë shqiptar gjatë mesjetës 

në veri të Shqipërisë, me Krujën si kryeqytet. Principata e Kastriotëve, 

që fillon me gjyshin e më pas shtrihet me t’atin e vazhdon të zgjerohet e 

forcohet me Skënderbeun kanë lënë gjurmë edhe në zhvillimet 

gjuhësore të shqipes së këtij territori, duke krijuar një bashkësi banorësh 

me gjuhë, territor, doke dhe zakone afërsisht të njëjta.Rrjedhimisht, 

Kastriotët luajtën jo vetëm rol kryesor politik e ushtarak në historinë e 

shqiptarëve gjatë shekullit XV, por edhe rol gjuhësor në shqipen, 

përkatësisht me disa inovacione fonetike që u zhvilluan në gegërishten 

qendrore. Pra, formimi i shtetit të parë shqiptar të cunguar (Arbërisë) si 

dhe principata e Kastriotëve mendojmë se patën ndikimin kryesor si 

faktorë jashtëgjuhësorë në dallimin e grupit të të folmeve të gegërishtes 

qendrore nga të folmet e tjera të shqipes. 

Shtrirja territoriale e principatës së Kastriotëve përgjithësisht përkon me 

shtrirjen gjeografike të grupit të të folmes së gegërishtes qendrore: në 

Lurë, Lumë, Krujë, Mirditë, Mat, Peshkopi (në Shqipëri); të folmet 

shqipe në Maqedoni që nga Kumanova në veri e deri në Strugë në jug: 

në disa fshatra të Kumanovës, në Shkup, Tetovë, Gostivar, Rekë, Dibër, 

Prilep, Krushevë, Kërçovë dhe të folmet veriore të Strugës.  

Ky grup është larguar mjaft në fonetikë prej tipit të përbashkët të 

gegërishtes. Në këtë kumtesë do të trajtojmë tiparet gjuhësore të 

gegërishtes qendrore që e veçojnë këtë grup të folmesh nga të folmet e 

tjera, si: 

Karkteristikë e përgjithshme e të folmeve të gegërishtes qendrore është 

dobësimi i shkallës së hundorësisë së zanoreve. 

Diftongimi i zanoreve të mbyllura të theksuara /í/ dhe /ú/ në diftongje 

dytësore, përkatësisht i /i/-së në [ȃi, ȇi, ȏi, ë ̑i] dhe i /ú/-së në [ȃu, ȏu], si 

shpí: > shpa ̑i, shpe ̑i, shpo ̑i, shpë ̑i; núse > na ̑use, no ̑use. 

Monoftongimi i diftongjeve dytësore. 

Zhbuzorëzimi i [ý] > [í] dhe shpërbërja e mëtejme në diftong dytësor 

(sý: > sí: > sa ̑i, së ̑i), si dhe shndërrimi i /y/-së në [u]: shyt >shut, dynja:> 

dunja:, ymyt > umut. 

Qiellzorëzimi i [g]-së dhe i grupit të vjetër konsonantik [gl] në [gj]: gisht 

>gjisht, gur >gjur, gojë >gjo:j, prag >pragj, larg >largj; nga forma e 

vjetër gluha >gjuha, gluni >gjuni; i, e glatë >i, e gja:t etj.  

Grupet e bashkëtingëlloreve [pl, bl, fl] në gegërishten qendrore 

përgjithësisht janë shndërruar në [pj, bj, fj], e në disa zona në rrjedhë të 

kohës  janë qiellzorëzuar plotësisht në [q, gj], si: plak > pjak > qak, plot 

> pjot > qot, plep > pjep > qep,  bletë > bje:t > bgjet > gje:t, bluaj > 

bgjuj > gjuj, flaka > fjaka, flutur > fjutur, flokë > fjok, fletë > fjet etj.  

Grupet e bashkëtingëlloreve [pj], [mj], [vj] kanë prirje të reduktohen në 

elementin e parë të togut, përkatësisht në [p], [m], [v]: pje:shk > pe:shk, 

përpjetë > përpe:t, kam  mje:l > kam me:l, vjehërr > vehërr, vjet > vet, 

vjeshtë > ve:sht . 

Fjalët kyçee: faktorë jashtëgjuhësorë, risi, çhundorëzim, diftongim, monoftongim, 

qiellzorëzim  

 

ALFABETI I KOHËS SË SKËNDERBEUT, 

ANTROPONIMIA  SI PËRVIJUES TË  ALFABETIT TË 

SOTËM 

Prof. Dr. NEXHIP MËRKURI 

Universiteti”Ismail Qemali”, Vlorë 

 

Autori pasqyron hulumtimet filologjike në dokumentet  arkivore dhe 

gojore  të gjetura për të ndërtuar alfabetin e kohës së Gjergj Kastriotit. I 

referohet dokumenteve  të burimeve të botuara nga At Zef Valentini që 

lejon njohjen e imtë të historisë së vendit gjatë shekujve XIV-XV (1384–

1463), nga pikëpamja politiko– administrative, sociale, tregtare, juridike, 

marrëdhëniet me shtetet e tjera, në veçanti me Republikën e Shën 

Markut (Venecian). “Aktet shqiptaro – venete”.       

 Me gjithë vështirësitë e shkruesve të saj kohe pasi janë  rishkruar  nga 

politika gjuhësore janë kapërcyer me një punë të rreptë filologjike. 

Dokumentet e marra në shqyrtim duke pasur edhe shkrues shqiptarë  në 

këto administrata kanë ndihmuar sadopak  për anën fonetike të emrave 

shqip të shkruar. 

Në vijimësi  të kërkimeve filologjike,  i është referuar  librave Marlin. 

Barletit për shkrimin e antroponimeve,  formën e tyre fonetike shqipe, 

si dhe ka përkthyer emra të thjeshtë e të përbërë nga shqipja në latinisht. 

Është nxjerrë një alfabet i mundshëm  për krahasim me dokumentet 

kadastralë  të këtyre viteve. 

Në vijim të argumenteve  për ndërtimin e alfabetit të Kohës së 

Skënderbeut  paraqet si dokument të mëtejshëm një këngë e lashtë e 

trashëguar në  fshatin Rodenj, Përmet. Dukë ndërtuar këto alfabete të 

mundshme për krahasim i bashkohet mendimit  të shkruar  nga 

Dh.Shuteriqi, i cili  pranon se kishte libra në gjuhën shqipe më 1332,se 

letërsia shqipe e pakta deri në veri të vendit  më tej do të shohim se 

kështu ka ngjarë  edhe në Shqipëri të Mesme  dhe të Jugut, ka filluar 

shumë më parë  e pakta që nga  pjesa e dytë  e shekullit XIII, por edhe 

më herët. 

Rindërtimi i alfabeteve për krahasim  në vijim të alfabetit të Formulës së 

Pagëzimit    Shkronjat e përbashkëta    të dokumentave të  shqyrtuara 

janë  një mundësi , vijimësi deri  te maja e lartë, te Meshari. Është 

kontribut për të ndriçuar Shqipërinë e Mesjetës së vonë dhe fillimin e 

Rilindjes  me Marlin Barletin dhe me Gjon Buzukun. Alfabetet e 

ndërtuara rivlerësojnë arritjet intelektuale dhe kulturore gjatë kësaj 

periudhe të  nënvleftësuar. 

 

Fjalët kyç: Alfabet, Koha e Skënderbeut,  kërkimeve filologjike,  dokumente. 

 

 

MARIN BARLETI, MES HISTORIOGRAFISË DHE 

SHKRIMTARISË DOKUMENTARE. VLERA DHE HOLLËSI 

TË NJË VEPRE MONUMENTALE. 

Prof. Asoc.Dr Evalda Paci 

Akademia e Studimeve Albanologjike 

 

Vepra e Marin Barletit në një kontekst specifik të zhvillimeve në 

Adriatik. Migrimet shqiptare para dhe pas periudhës së Skënderbeut. 

Figura të rëndësishme që përvijuan një histori të veçantë bëmash dhe 

ngjarjesh në mesjetën e vonë shqiptare. Motivimi i Marin Barletit dhe 

tipare të rëndësishme shkrimtarie në përmbajtjen e veprave të tij. Arti i 

të shkruarit në penën e një humanisti dhe biografi të shquar të kohës së 

tij. Botime e ribotime që konfirmojnë jehonën e veprës së Barletit në 

Evropë.Ndikime nga modele të kohës dhe elemente të një stili të 

shkruari drejt historikes dhe dokumentares. Vlera e veçanti në veprën e 

Marin Barletit. Disiplina të dijes që janë evokuar në këtë vepër. Historia 

e letërsisë së shkruar shqipe si reflektuese e rëndësisë dhe e vendit të 

veçantë të veprave të Marin Barletit. 

Fjalët kyç:e Marin Barleti, Historia e letërsisë së shkruar shqipe, Arti i të shkruarit. 

 

SHQIPJA E SHEKUJVE XIV- XV DHE VIJIMËSIA ILIRO-

SHQIPTARE 

Prof. Asoc. Dr. Edlira Abdurahmani 

Universiteti “Aleksandwr Moisiu”, Durrws 

 

Msc. Denada Troplini 

Shkolla  “Hafiz Ali Podgoirca”, Durres  

 

 

ABSTRAKTI 

 

Bashkësitë shoqërore sunduese padyshim që i japin gjithmonë e më 

tepër përparësi gjuhës së vet. Për fat të keq në situatat e bashkësive 

heterogjene gëlojnë edhe padrejtësitë gjuhësore. Të tilla padrejtësi i janë 

bërë dhe gjuhës shqipe në shekuj. Përdoruesit e shqipes brenda  dhe 

jashtë trojeve vuajnë trysnitë e tyre. Kombit tonë  jo pak herë i është 

cënuar dinjiteti  dhe vlerat e tij të vërteta, madje në emër të dëshirës për 

rrëzimin e tyre, është luftuar shpesh edhe kundër identitetit shqiptar. 

Një prej këtyre vlerave të padiskutueshme është gjuha jonë e stërlashtë.  

Studiuesit e ndiejnë më shumë se kurrë detyrimin moral që të punojnë 

për gjuhën shqipe për sa kohë që ajo sot e gjithë ditën vazhdon të 

ndjehet e rrezikuar. Kjo shpjegon dhe arsyen e hulumtimeve tona, në 

qendër të të cilave qëndron gjuha shqipe, si pjesë e identitetit dhe e 

vlerave tona kombëtare.  

Epoka e Skënderbeut u bë burim frymëzimi për të gjitha epokat e 

mëvonshme. Gjuha shqipe diti ta përcjellë mjaft kendshëm këtë epokë 

të bashkimit kombëtar. Nga ana tjetër, dokumentacioni i kësaj periudhe 

mund të na ndihmojë  shumë për rindërtimin e fazave të zymta të 

shqipes. Përveçse në disa dukumente të shkruara, shqipen e shekullit 

XIV-XV ne mund ta gjejmë fare mirë tek e folmja e arvanitasve apo e 

folmja e arbëreshëve sot.  Dukuri të hershme të asaj periudhe ne mund 

t’i gjejmë edhe tek të folme më skajore të gjuhës shqipe.  

Me anë të këtij punmi mendojmë të lëvrojmë disa shembuj nga shqipja 

e  këtyre shekujve (XIV, XV), por edhe të depërtojmë më tej, në glosa e 

dokumentacion që flasin qartë për vijimësinë iliro-shqiptare. Në 

kërkimet dhe analizat tona nuk do të mungojnë edhe përqasjet me 

shqipen e sotme gjithashtu.    

 

Fjalët kzçe: bashkësi, padrejtësi gjuhësore, glosa, dokumentacion, gjuhë shqipe, 

identitet kombëtar.  

 

PERIUDHËS ME NËNRENDITJE NË KRIJIMTARINË 

POPULLORE PËR SKËNDERBEUN 

Dr. Aida Kurani 

Universiteti “Aleksandër Moisiu”, Durrës 

 

Struktura gramatikore e shqipes së sotme letrare, në vija të përgjithshme, 

pasqyron strukturën gramatikore të gjuhës popullore, ndaj në fazën e 

sotme të zhvillimit të shqipes standarde dhe me kërkesat që dalin përpara 

gjuhësisë shqiptare, rëndësi të veçantë merr studimi i gjuhës popullore 

si një domosdoshmëri për të njohur më mirë e më thellë strukturën 

gramatikore të gjuhës shqipe, origjinalitetin e saj.  

Krijimtaria gojore e popullit tonë u ka shërbyer drejtpërsëdrejti 

studimeve gjuhësore dhe nuk është aspak e rastit që një pjesë e madhe e 

studiuesve të gjuhës shqipe janë ndër mbledhësit e botuesit më të 

zellshëm të saj. 

Me një synim të tillë, objekt të punimit tonë kemi bërë pikërisht studimet 

për figurën e Skënderbut, si heroi popullor i shqiptarëve, duke u 

përpjekur të nxjerrim në pah disa nga veçoritë e sintaksës në të folme të 

ndryshme të shqipes, duke u përqendruar më tepër në periudhën me 

nënrenditje. 

 

Fjalët kyçee: Gjuhë shqipe, sintaksë dialektore, periudhë me nënrenditje, krijimtari 

popullore. 

 

HISTORIA E SKENDERBEUT PËRMES GJUHËS 

DHE STILIT TË FAN NOLIT 

Majlinda Bushaj 

Universiteti i Shkodrës “Luigj Gurakuqi”  

Shkodër, Shqipëri 

 

Fan Noli është një nga shkrimtarët më të mëdhenj të letërsisë shqiptare, 

i cili shquhet për vlerat e prurjet e shumta. Ai ka një krijimtari të begatë 

si: prozator, poet, përkthyes, publicist e kritik letrar etj. Gjuha shqipe në 

veprën e Historia e Skenderbeut dallohet për sintaksën e saktë, 

morfologjinë e përpiktë dhe fjalinë e qartë. Ai e skalit fjalinë, e zgjedh 

fjalën shqipe dhe e shpreh atë me figura lehtësisht të kuptueshme. Noli 

krijoi pa ngurrim fjalë të reja, në hudhinë e gjedheve të shqipes e duke 

ndjekur prirjen e pararendësve për të plotësuar kërkesat që parashtronte 

koha. Mjeshtria më e madhe në vepër dallohet në lëmin e stilistikës, me 

zotësinë e tij për të veçuar, zgjedhur, gërshetuar e bashkuar mjete të 

panumërta të fjalorit e të ndërtimit gramatikor, për të përdorur 

frazeologjinë e bukur popullore. Ai dallohet për mënyra të pafundme 

lidhjesh e gërshetimesh dhe në përdorimin njëherazi të larmishëm të 

fjalëve të njohura të gjuhës shqipe.  

Objekt i kumtesës sime është: origjinaliteti i stilit të tij, mënyra e 

strukturimit të tekstit, zgjedhja e ndërtimeve të gjuhës së popullit, 

shpërndarja e tij në njësi kumtuese të qëndrueshme etj. Fjalët e përbëra, 

mbiemrat prejfoljorë paraqiten të larmishme në vepër.  Përftesa të tjera 

si: përdorimi i lidhëzave polisemantike, përdorimi formave të 

pashtjelluara në ndërtimet lejore etj. janë tipare që paraqesin 

individualitetin e stilit të autorit. Fraza e tij rrjedh natyrshëm dhe me një 

harmoni të brendshme. Variacionet që merr ligjërimi artistik në gjuhën 

e Nolit janë të pasura dhe të shumëllojshme, ato ndërrojnë në përshtatje 

me brendinë ideore, me psikologjinë e personazheve. Fan Noli  la një 

vepër të madhe dhe ishte e mbeti tribun i fjalës së bukur shqipe. 

 

Fjalët kyçee: kompozita, mbiemra prejfoljorë, sintaksë, elipsë, anasjellë, fjali 

emërore, ndërtime paralele etj.  

SESIONI I STUDIME 

VEDIDAKTIKE DHE 

RRETH PËRDORIMIT TË ETNIKAVE ARBËR/SHQIPTAR 

NË BASHKËSINË GJUHËSORE SHQIPFOLËSE (SHEK XV-

XVIII). 

Prof. Asoc. Dr Monika Hasani 

Universiteti ‘Ismail Qemali’, Vlorë 

 

Emri shqiptar përdoret për të identifikuar përkatësinë etnike të popullit 

shqiptar në një popullsi të vetme, si edhe për t’u dalluar nga pjestarët e 

popujve të tjerë fqinjë.  Në bazë të dokumenteve shkrimore që kemi 

nëdispozicion emri shqiptar dëshmohet  me këtë funksion qysh në 

fillimet e shek. XVIII, ku konkuron kompleksin etnomik arbën/arbër. 

Kompleksi etnomik i ndërtuar mbi bazën arb/alb dëshmohet që në shek 

II nga gjeografi Ptolemeu, si emër i fisit të albanëve me shtrirje në 

verilindje të Durrësit. Këtë emërtim e gjejmë edhe tek shkrimtarët e 

vjetër Buzuku e Budi e më vonë në shek XVII tek Frang Bardhi, ku 

gjejmë të përdorur Dheu i Arbenit, nde dheete Arbenit. 

Nga të dhënat është e qartë se ky emër ka qenë i gjallë deri në shek 

XVIII, në të gjithë hapësirën shqipfolëse në Ballkan, derisa shfaqet emri  

Shqiptar e Shqipëri. Kjo etnikë, të dhënat më të hershme të së cilës 

shkojnë deri në shek XIV, u bë dominuese gjatë periudhës së Rilindjes 

Kombëtare.  

Arsyeja e ndërrimit të emrit të vjetër etnik arbëresh me etnikën e re shqiptar 

shtë një ҫështje  ende e diskutuar dhe e pazgjidhur  ndër albanologë. 

Arsyet janë kryesisht historike dhe sociale.  

Me ndryshimin e rrethanave social-politike mbas pushtimit osman në 

vend,  përkatësia fetare e dobësoi rëndësinë si përbërës themelor i 

identitetit etnik-kulturor. Ky i fundit i la vend gjuhës amtare që të 

shndërrohej në faktor kryesor lidhëz për kulturën etnike shqiptare. 

 

Fjalët kyҫ: Kompleks etnomik, arbëresh, shqiptar, bashkësi gjuhësore. 

TOPONIMIA DHE ANTROPONIMIA MESJETARE NË 

VISET E ARBRIT DHE TË SKËNDERBEUT 

Prof.As. Dr. Gladiola Elezi (Durmishaj) 

Universiteti ‘Ismail Qemali’, Vlorë 

 

Studimi i regjistrave, hartave mesjetare, dokumenteve që na vijnë nga 

arkivi i Stambollit, i Napolit dhe i Venecias, si dhe mjaft dëshmi mbi 

antroponimet dhe toponimet, na sjell një lëndë të pasur në studimet 

tona, për të ndriçuar më mirë jetën e shqiptarëve, bëmat e Skënderbeut 

dhe të kohes së tij aq të lavdishme. Në këtë aspekt, sipas historianëve 

dhe gjuhëtarëve, gjuha shqipe, si bijë e ilirishtes, na shpërfaq mjaft 

gjurmë, që konkretizohen në antroponominë kombëtare shqiptare dhe 

në toponomastikën e shekujve të Mesjetës, duke na dhënë një lëndë të 

pasur të kësaj kulture arbërore.Duke kundruar emrat vetjakë të 

shqiptarëve në Mesjetë, kemi nxjerrë konkluzionin se ata mbështeten në 

dy burime kryesore: në traditën pagane dhe në përqafimin e Krishtërimit 

e të jetës dhe traditës kishtare.   

Një vend të veçantë në studimin tonë zë edhe gjurmimi i toponimeve 

dhe lokalizimi i tyre gjatë jetës së shqiptarëve në shtetin e Skënderbeut. 

Duke u mbështetur në të dhënat burimore, sidomos në regjistrat 

kadastral të Perandorisë Osmane, toponimet përbëjnë një pasuri të 

veçantë, por edhe një ndihmesë të madhe në kërkimin shkencor për të 

përcaktuar vendndodhjen e ngjarjeve në trevën e Kastriotit dhe në vise 

të tjera. Një ndihmesë të çmuar në këtë drejtim na japin edhe veprat e 

botuara nga Marin Barleti, Dhimitër Frangu, Marin Sejgoni dhe autorë 

të tjerë, të cilët shpalosin vendbanimet e Arbrit dhe të viseve të tjera. 

 

Fjalët kyç: antroponomi, studim, toponime, Skënderbeu, mesjetë, emra vetjakë. 

SI VJEN FIGURA E HEROIT TONË KOMBËTAR GJERGJ 

KASTRIOTIT SKËNDËRBEUT NË TEKSTET SHKOLLORE 

Dr. Florenca Stafa 

Universiteti i Elbasanit “Aleksandër Xhuvani” 

 

  ABSTRAKT 

      

 Ky studim ka në fokus figurën e heroit tonë kombëtar Skëndërbeut në 

tekstet shkollore të arsimit parauniversitar. Qasja e teksteve shkollore 

drejt të mesuarit me kompetenca, ka nxjerrë dhe një fakt të rëndësishëm 

nëpër shkolla, impaktin e figurave të rëndësishme historike në ndikimin 

e përvetësimit të vlerave të përgjithshme kulturore dhe qytetare. Parë në 

këtë këndvështrim, të mësuarit e historisë dhe figurave historike qysh në 

fazat e hershme të shkollimit, con në një qasje më të drejtë të tyre 

kundrejt hipotezave të ndryshme për t’i zbehur figura të tilla. Pjesë e 

këtij studimi janë dhe perceptimet e vetë nxënësve për mendimet e 

historianëve të huaj që janë munduar ta zbehin figurën e heroit tonë 

kombëtar dhe cfarë qëndrimi kritik u mësohet atyre në shkolla. Lind 

pyetja: A ka nevojë shoqëria për “heronj” dhe si mund të shndërrohen 

në vlerë të vazhdueshme me gjithë dinamikën e ndryshimeve të 

shoqërisë tonë. Gjthashtu studimi synon të sjellë një krahasim të 

teksteve shkollore në vite të ndryshme për ridimensionimin e figurës së 

Skëndërbeut. 

Metodologjia e kërkimit: hulumtim, intervistë,  anketim 

Fjalët kyçee: Skenderbeu, hero, qasje, hipoteza, tekste shkollore 

A SURVEY OF ETHNOGRAPHY IN THE REGION OF 

VLORA 

Dr. Artan Xhaferaj 

 ‘Ismail Qemali’University, Vlore 

 

This paper aims to give a view of Albanian ethnography of Vlora region, 

which possesses interesting material of special ethnographic and 

historical values. It focuses particularly on certain kinds of traditional 

dress for both women and men. Among the household goods, we make 

a description of a few objects of the hearth, cooking and eating utensils, 

furniture articles, and the like. We pay special attention to wood carving 

artistry, such as: double pipes, various types of wooden spoons, wooden 

pots, spinning shafts, etc. Tools of processing wool, like combers, distaff 

and spindle, as well as the home loom are also described. The paper also 

depicts the special artistic values of some traditional folk costumes and 

traditional household utensils. In writing it, we are based on material 

collected from the Ethnographic Museum of Vlora, the research 

published by the Ethnographic Sector, the record books from some 

village museums in the area, as well as on interviews with elderly women 

and men of extensive experience in the field. 

Key words: Vlora, ethnography, cultural property, traditional dress, household 

utensils 

GJERGJ KASTRIOT  SKËNDERBEU NË FOLKORIN E 

KRAHINËS ETNOGRAFIKE TË LABËRISË. 

Msc. ALBERT HABAZAJ 

Universiteti ‘Ismail Qemali’, Vlorë 

 

Dr. EVIS ÇELO  

Universiteti ‘Ismail Qemali’, Vlorë 

Gjergj Kastriot Skënderbeu është Heroi Kombëtar i shqiptarëve. Bëmat 

dhe historia e tij fitimtare ndaj pushtuesve osmanë në shekullin e XV e 

kanë tejkaluar famën e tij përtej trojeve shqiptare, midis legjendës dhe 

historisë. Në këtë kuadër, ai nuk përbën vetëm një figurë rajonale, por 

është ngritur në staturën europiane dhe tendencat drejt njohjes së tij më 

të plotë e ndërkombëtarizojnë më tej portretin e tij. Ai është figurë 

historike, që në shenjë nderimi, populli e ka legjenderizuar dhe e mban 

si mit. Figura e tij ka qenë e pranishme dhe e nderuar në poezinë 

popullore labe, ndoshta dhe për faktin se ai ishte dhëndërr në Kaninën 

me histori e këngë. 

Shumë studiues të huaj dhe shqiptarë janë marrë me studimin e figurës 

së Skënderbeut në folkoristikë e më ngushtë në Epikën historike 

kushtuar historive dhe trimërive të tij gati legjendare. Deri më sot, nuk 

është bërë asnjë studim mbi folkorin e Labërisë për Gjergj Kastriotin. 

Ngaqë Labëria është krahinë etnografike, gjeografikis 

ht larg vendlindjes dhe vendngjarjeve të personazhit kryesor historik të 

shqiptarëve, që shtrihet në pjesën jugperëndimore të vendit, ndoshta 

është menduar se kjo trevë nuk ka këngë për Skënderbeun. Kërkimi në 

botimet e linjës dhe gjurmimet tona në terren na rezultojnë me prurje 

foklorike për Skënderbeun edhe nga kjo krahinë e largët jugore.  

Qëllimi i këtij punimi është të sjellë në këtë Konferencë kujtimore të 

550-vjetorit të vdekjes së Gjergj Kastriotit - Skënderbeut nderimin që i 

kanë bërë banorët e Labërisë me prozën e poezinë popullore që i kanë 

thurur e kënduar, kur kanë ndier nevojë për të, sidomos në Luftën e 

Vlorës, 1920. Në këtë kuadër, ky është punimi i parë me këtë 

këndvështrim të thelluar ngushtë në hapësirë dhe kohë. Për realizimin e 

punimit, metoda e përdorur që aplikuam ishte mbledhja e të dhënave 

folkorike prej burimesh të drejtpërdrejta me anë të vrojtimit 

pjesëmarrës. Kemi shkuar në terren për të mbledhur informacion në 

hapësirat folkorike të fshatrave të Lumit të Vlorës dhe Himarës, ku ishin 

burimet e drejtpërdrejta, duke verifikuar saktësinë dhe origjinalitetin e 

tyre, të paktën nga tre informatorë të besueshëm, sipas parametrave që 

na kërkon puna në terren me vëzhgim me pjesëmarrje.  

 

Fjalët kyçee: folkori, krahinë etnografike, poezia popullore, normat e traditës, heroi 

kombëtar i shqiptarëve, 

 

SHKOLLA DHE TRANSMETIMI I VLERAVE 

Msc. ADRIANA GJIKA 

Universiteti ‘Ismail Qemali’, Vlorë 

 

Sot flitet për kriza të shumta papunësi, kërkesa identitare, indiferenca e 

të rinjve ndaj vlerave, pamundësia e institucioneve për të zgjidhur sfida 

të tilla, etj.  

Në këtë kritikë, dhe shkolla nuk kursehet dhe e pyet veten rreth 

mundësisë së promovimit, edukimit dhe transmetimit të vlerave qytetare 

te nxënësit e saj, të atyre vlerave aq të nevojshme për zhvillimin e tyre.  

Fëmijët sot influencohen nga televizioni, rrjetet sociale, shkolla, 

interneti, etj. Ne, prindërit dhe mësuesit e shekullit të XXI na duhet të 

jemi shumë vigjilentë me qëllim që familja dhe shkolla të mbeten 

vektorët kryesorë të transmetimit të këtyre vlerave.  

Në punimin tonë, i cili merr shkas nga viti mbarëkombëtar i Gjergj 

Kastriotit, i kësaj figure heroike kombëtare të përcjellë brez pas brezi 

deri në ditët e sotme, ne sjellim transmetimin e vlerave njerëzore, 

shoqërore, qytetare, etike, intelektuale nga shkolla te nxënësit e saj. 

Punimi fillon me përkufizimin dhe përcaktimin e vlerave, me mënyrat 

dhe rrugët e transmetimit të tyre, me synimet dhe misionet e shkollës, 



     Figura e  Skënderbeut ndër vite, 

         ҫështje diskutimi për albanologët 
 

46 
 

me vështirësitë që ajo has në këtë veprimtari, me vlerat për t’u 

transmetuar si dhe shembuj të respektimit të vlerave në institucionet 

tona shkollore. 

 

Fjalët kyçe : shkolla, vlerat, transmetimi, edukimi, brezi i ri. 

 

KUJTESA KULTURORE DHE IDENTIFIKIMI SHOQËROR 

PËRMES FIGURËS SË GJERGJ KASTRIOT SKËNDERBEUT 

Rudina Hoxha  

Universiteti ‘Aleksandër Moisiu’, Durrës 

 

Merlina Pograzha 

Universiteti ‘Aleksandër Moisiu’, Durrës 

 

Figura e heroit tonë kombëtar Gjergj Kastriot Skënderbeut, 

konsiderohet si një prej pikave të referimit të kulturës dhe kombit 

shqiptar. Përcaktimi i identitetit të shqiptarëve vjen përmes identifikimit 

të tyre me figurat e rëndësishme historike, të cilat qëndrojnë në kujtesën 

kolektive dhe i japin jetë kulturës së një populli. Këto figura në mbrujtjen 

e identitetit, shkrijnë edhe kufijtë e padukshëm mes shteteve. Në këtë 

punim do të parashtrohen si më poshtë, lidhja ndërmjet krijimit të 

identitetit dhe ruajtjes së kulturës shqiptare përmes figurës sonë 

kombëtare, Gjergj Kastriot Skënderbeut. 

Çfarë personifikon heroi ynë kombëtar dhe përse është i rëndësishëm 

në historinë e vendit tonë? Përse shihet si simbol i identifikimit të 

popullit shqiptar? Si qëndron kjo figurë në kujtesën kulturore shqitare? 

Këtyre dhe pyetjeve të tjera do t’i përgjigjemi përgjatë këtij punimi i cili 

paraqet një kronologji historike dhe shoqërore të figurës së Skënderbeut. 

Fjalët kyçe: figurë kombëtare, Skënderbeu, identitet,kulturë kujtesë kolektive. 

ROLI I GJUHËS SHQIPE DHE LETËRSISË NË 

VLERËSIMIN E FIGURAVE KOMBËTARE 

Dr. Asime Feraj 

Dr. Silvana Koço 

Qëllimi i arsimit parauniversitar është të kultivojnë te nxënësit identitetin 

vetjak, kombëtar dhe përkatësinë kulturore.Rrugët për arritjen e këtij 

qëllimi në kurrikulën shkollore janë të shumta, por ne jemi ndalur në 

këtë punim në rolin e programit të gjuhës dhe letërsisë shqipe, pasi jo 

vetëm përbën lëndën bazë në sistemin tonë të edukimit, por edhe 

gërshetohet më së miri me qëllimin kryesor të vetë lëndës, nëvlerësimin 

e rëndësisë shoqërore, historike dhe kulturore të letërsisë. 

Roli i gjuhës dhe letërsisë në vlerësimin e figurave kombëtare, dhe në 

veçanti të figurës së Skënderbeut është i madh, pasi gjuha shqipe dhe 

letërsia është lëndë parësore e me karakter të theksuar kombëtar, me 

specifikat dhe hapësirat që ka, lejon krijimin e situatave mësimore që 

mundësojnë trajtimin e temave në lidhje me identitetin kombëtar, 

njohjen e kulturave dhe  demonstrim të pjesëmarrjes si qytetarë aktivë 

për çështje publike, shoqërore dhe historike. 

Për të realizuar punimin, kemi hulumtuar në tekstet e gjuhës dhe letërsisë 

rrethtemave në të cilat trajtohet figura e Kryeheroit, i kemi krahasuar ato 

me programin e hartuar nga IZHA dhe miratuar nga MAS, dhe me anë 

të metodës krahasuese kemi hartuar tabela që kanë çuar në nxjerrjen e 

përfundimeve konkrete.  

Me punimin tonë kërkojmë t’i vijmë në ndihmë fakulteteve të mësuesisë, 

të cilët mund ta përdorin për të përshtatur kurrikulat e tyre me 

programin lëndor, me qëllim përgatitjen efektive të mësuesve të 

ardhshëm; studentëve për praktikën pedagogjike dhe autorëve të 

teksteve në përmirësimin e vendit që kjo figurë duhet të zërë brenda 

teksteve të katalogut. 

Fjalët kyçe: figura kombëtare, nivel arsimor, katalogu i teksteve shkollore, 

kompetenca kyç.   

SINKRONIZIMI I FIGURËS SË SKËNDERBEUT  NË SHEK 

XX,  NGA  FAN NOLI TE KRISTO FRASHËRI 

 

Ma. Alketa Koliçi 

Gjimnazi: “Perikli Ikonomi” Fier 

 

Anila Gashi 

kolicialketa@gmail.com 

 

“Kryetrimi i kombit” ishte Gjergj Kastriot Skënderbeu, për poliedrikun 

Fan Noli, që i zgjoi empatinë kombëtare dhe u bë angazhimi i tij kryesor. 

Ai u rrit me figurën panegjirike të Skënderbeut duke ju rikthyer disa herë 

studimeve, pasi Skënderbeu ishte identifikim dhe identitet i shqiptarëve 

në momente kritike të historisë së saj. Për të, ishte simbol i lirisë, 

vllazërimit, trimërisë, pavarësisë dhe shtetit të bashkuar shqiptar.  

Angazhimi për të vlerësuar figurën e Skëndërbeut u bë detyra kryesore 

e studjuesve dhe historiografëve shqiptar të shek XX. Të tille si Xhevat 

Korca (1923). Athanas Gegaj (1937). Aleks Buda, Sabri Godo, 

konferenca etj, botuan vepra duke u bazuar në dokumente arkivore si të 

lindjes ashtu dhe të perëndimit. Në to, figura skënderbegiane paraqitetet 

shumë dimensionale, si udhëheqës i lëvizjes clirimtare, si mbrojtës i 

krishtërimit, si administrator dhe si strateg në frontin e luftës, por dhe 

nga ana tjeter si elekuent në marrëdhëniet mes shteteve. 

Ndër studimet e fundit monografike, qëndron dhe botimi i prof. Kristo 

Frashërit i cili e vlerëson si liderin që hyri në skenën e historisë në 

moment kritik, jo vetëm për Shqipërinë, por edhe për Europën dhe i 

detyroi të gjithë shekujt të flasin për Të. Sipas tij, Skënderbeu mund të 

konsiderohet si Ati i kombit dhe nismëtar i shtetit  shqiptar në fillimin e 

proceseve të krijimit të shteteve kombëtare. Brezat e ardhshëm do të 

jenë vlerësuesit më të mirë të asaj historie që i ka qëndruar kohës. 

POLITIKA E BRENDSHME E SHTETIT TË 

SKËNDERBEUT 

Dr. Fatlinda Shkurti   

Universiteti “Ismail Qemali”, Vlorë. 

 

Dr. Marela Guga 

Fakulteti i Shkencave Humane, Universiteti “Aleksandër 

Xhuvani”, Elbasan 

 

Qëllimi i këtij punimi është evidentimi dhe njohjae politikës së 

brendshme në shtetin e Skënderbeut. Mbi bazën e një literature të gjerë 

arkivore e historike do të sjellim treguesit pozitivë, por edhe mangësitë 

e dobësitë në politikën e brendshme të këtij shteti. Në mesin e shekullit 

të XV u krijuan kushte të përshtatshme për zmbrapsjen e osmanëve nga 

Shqipëria. Kjo çështje ishte e lidhur ngushtësisht me çështjen e 

bashkimit të të gjitha forcave politiko-ushtarake të vendit.  

Kërcënimi që vinte nga jashtë  i shpejtoi, gjithsesi, edhe tendencat e 

integrimit politiko-ushtarak brenda vendit. Ishte merita e Gjergj 

Kastriotit-Skënderbeut dhe e forcave të udhëhequra prej tij, që e morën 

përsipër këtë detyrë, duke themeluar Lidhjen e princave shqiptarë në 

Lezhë më 1444. Ishin pikërisht këto dy ngjarje të mëdha, që jo vetëm 

krijuan kushtet e përshtatshme për lindjen e një pushteti qëndror, që 

përfaqësonte forcat politike shqiptare të interesuara për zhvillimin me 

sukses të luftës kundër invazionit osman, por prej tyre doli edhe një 

pushtet i tillë i kryesuar nga heroi ynë kombëtar. Skënderbeu ndonëse u 

zgjodh kryetar i Lidhjes Shqiptare dhe komandant i përgjithshëm i 

ushtrive aleate, nuk kishte asnjë të drejtë mbi zotërimet e tyre. Ai ishte 

vetëm një i parë mes të barabartëve. Çdo bujar i  dha Lidhjes vetëm 

zotime për ta ndihmuar luftën me ushtri e me të holla. Funksionet 

pushtetore dhe zotërimet e tyre i ruajtën për vete. Ata ruajtën ushtritë 

dhe kalatë, ruajtën të drejtën të largoheshin nga Besëlidhja pa patur asnjë 

ndëshkim. E drejta e pacënueshme që ata gëzonin, i pengonte veprimet 

e armatosura lufarake.  

Qëndrimi i lëkundshëm i bujarëve, sidomos në moment kritike të luftës, 

paraqiste një rrezik të përhershëm prapa krahëve të shqiptarëve. Këtë 

qëndrim të feudalëve shqiparë e nxitnin fuqitë armiqësore – turqit dhe 

venedikasit. Gj.K. Skënderbeu i vendosur për një luftë totale kundër 

armikut të përbashkët, i përkrahur pa rezervë nga popullsia, filloi të mos 

përfillte, në raste të interesit luftarak, privilegjet e feudalëve separatistë. 

 

Fjalët kyçe: politikë e brendshme, shtet, lidhja, feudal separatist. 

 

TRAJTIMI I FIGURËS SË SKËNDERBEUT NË POEZINË 

BOTËRORE; LONGFELLOW 

Prof. Dr. Gëzim Rredhi 

Universiteti “Eqrem Çabej”, Gjirokastër 

 

Interesi për figurën e Skënderbeut pas vdekjes së tij  me botimin e veprës 

së Barletit. Frymëzimi që solli në qarqet kulturore e letrare. Skënderbeu 

në mënyrë të veçantë nga periudha e Rilindjes europiane e gjer në ditët 

e sotme është kthyer në një simbol të frymëzimit poetik. Në shekuj 

figura e tij ka gjetur pasqyrimin e vet; nga Vincentius, Ronsard, Faerno, 

Grotto e gjer tek Bajroni e Longfellow në shekullin XIX. Botimi i 

poemës së Longfellout si pjesë e vëllimit poetik “Scanderbeg Tales of a 

Wayside In”.   

Burimet e frymëzimit të poetit amerikan për këtë poemë nga Marin 

Barleti tek autorët europianë. Nxitja nga ana e Dora D’Istrias për të 

shkruar për heroin si dhe interesi i madh për figurën e shquar historike 

të Skenderbeut. Paraqitja e episodeve dramatike dhe disa momenteve 

më interesante të jetës së heroit. Disa veçori origjinale të këtij krijimi 

poetik. Shqipërimi i Fan Nolit, shënimet e tij dhe gjykimi në lidhje me 

veprën dhe autorin amerikan. Raporti me origjinalin duke ruajtur disa 

karakteristika të krijimeve popullore shqiptare në përkthimin e Nolit. 

 

Fjalët kyçe: simbol, frymëzim poetik, poezia botërore, poemë, Longfellow 

GJENDJA KULTURORE NË SHQIPËRI NË SHEKULLIN 

XV 

Dr Aranit Gjipali  

    Universiteti “Ismail Qemali”,Vlorë,  

 

Në çerekun e fundit të shek XIV, kur turqit osmanë shkelën viset 

shqiptare, popullsia e këtyre viseve kishte filluar t’i hapte dritaret  ndaj 

kulturës perëndimore.Këtij procesi historik i kishin dhënë frymëmarrje 

të re kontaktet me Europën Adriatikase.  Një nga vendet  më të rrahura 

nga shqiptarët ishte Republika e Raguzës ku sipas kronikave mesjetare 

raguziane, këto kontakte kishin filluar që në mesjetën e hershme pas 

Raguzës . Pas Raguzës vinte Venediku dhe në një masë më të vogël, 

qytetet e tjera të bregdetit italik të Adriatikut.Por kjo rrugë e zhvillimit 

kulturor shqiptar drejt Perëndimit,në fillim u dëmtua , pastaj u ndërpre 

nga invazioni osman. Si rrjedhim , gjatë viteve të pushtetit të 

Skënderbeut, jeta kulturore në Shqipëri jo vetëm nuk u zhvillua më tej, 

por bëri edhe hapa mbrapa.  

Në fakt ngakjo periudhë nuk kemi të dhëna që të flasin për veprimtari 

arsimore,  për lëvizje kulturore, për elitë intelektuale, për qendra 

manastirore, në të cilat gjatë Mesjetës zhvillohej jeta kulturore fetare e 

krishterë. Intelektualët e pakët që njohim nga kjo periudhë janë në fakt 

bashkëpunëtorët e Skënderbeut si : Pal Engjëlli, Gjergj Pellini, Pal 

Gazulli dhe disa të tjerë. 

Nga kjo periudhë ne njohim fare pak akte, të shkruara nga elita 

intelektuale shqiptare. Të tilla janë letrat  në latinisht e italisht të dala nga 

kancelaria e Skënderbeut dhe relacionet e ambasadorëve të tij. Vec 

këtyre kemi Kodeksin e Pal Engjëllit, kryepeshkopi  i Durrësit dhe 

bashkëpunëtori i ngushtë i Skënderbeut. 

Një dokument tjetër, i shkruar shqip është Perikopeja e Ungjillit  sipas 

Mateut, e cila lexohet të dielën e Pashkës në meshën e mesditës. 

Rëndësia e tekstit nuk qëndron vetëm në anën gjuhësore si dëshmi e 

shkrimit të gjuhës shqipe në shek XV,por  dhe  si dokument që tregon 

pak  a shumë strukturën që kishte gjuha shqipe pesë shekuj më parë.  

Fjalët kyçe: kulturë, dokument, kronika, kodeks, Raguza, Venediku. 

 

SKËNDERBEU MIDIS LUFTËTARIT DHE BURRIT TË 

SHTETIT 

Prof. As. Dr. Lavdosh Ahmetaj 

Universiteti “Aleksandër Moisiu”, Durrës 

 

Punimi ka në qendër të analizës personalitetin e Skënderbeut si ushtarak 

gjenial, i cili arriti të shkëputej nga influencat politike dhe fetare e Portës 

së Lartë, për t’u bashkuar me botën e perëndimit. Ky hap analizohet në 

mënyrë të ftohtë dhe pragmatiste, për të vëzhguar përmes burimeve 

historike pasojat politike, pra shtetformuese, ekonomike dhe sociale që 

e shoqëruan Arbërinë përgjatë epokës skënderbejane. 

Në kontekstin gjeopolitik, ambicjet e Skënderbeut konvergojnë me 

strategjinë e Alfonsit të Aragonës. Të dy gjejnë të përbashkët interesin 

për konsolidimin e shtetit të vet dhe pozicionimit të tij si faktor 

gjeopolitik, duke konkluduar natyrshëm në arritjen e një traktati.  

Ndërsa, nuk mundet të mos vlerësojmë edhe analizën e Felice 

Kunibertit, i cili në vlerësimin e burrit të shtetit që i bën Skënderbeut 

ndalet te qëndrimi i tij, ndaj influencave të Papës përmes Pal Engëllit, në 

lidhje me prishjen e marrëveshjes së paqes që Skënderbeu kishte arritur 

me Muratin e II. Marrëveshja kishte rezultuar e frytshme, për begatinë 

ekonomike dhe tregëtare të Arbërisë, por, nën trysninë dhe manipulimin 

politik që u arrit t`i  bëhet Këshillit, i cili ishte shprehur kundër prishjes 

së paqes me Turqinë, sepse, nuk gjente asnjë arsye për ta bërë këtë xhest 

jo fisnik.  

Ky hap politik i Skënderbeut rezulton i gabuar dhe jo efektiv përsa i 

përkes konsolidimit të institucioneve shtetërore, të cilat ishin ende në 

fazën fillestare të funksionimit të shtetit, për më tepër kjo lëvizje u 

shoqërua me fatin e keq të vdekjes së Papa Piut të II, i cili, nuk mundi 



     Figura e  Skënderbeut ndër vite, 

         ҫështje diskutimi për albanologët 
 

54 
 

të formonte kryqëzatën antiosmane dhe për pasojë aleanca kristiane u 

tërhoq nga fronti antiosman dhe Skënderbeu ngeli i vetëm përballë 

aleancës së prishur . 

 

Fjalët kyçe: sovranitet, shtet, politikë, luftë, gjeopolitikë, marrëveshje, pakt. 

 

 

FIGURA E SKËNDERBEUT NË VEPRËN MONOGRAFIKE 

TË PROFESOR KRISTO FRASHËRIT 

PhD/c  Enkelejda Billa 

 Universiteti “Ismail Qemali”,Vlorë 

 

Një nga figurat poliedrike të historiografisë shqiptare, profesor Kristo 

Frashëri na ka dhënë mjaft vepra të çmuara për historinë tonë 

kombëtare sidomos për epokën e Skënderbeut, Lidhjen Shqiptare të 

Prizrenit dhe Pavarësinë Kombëtare. Duke ndjekur traditën e Marin 

Barletit, Dhimitër Frangut, F.S. Nolit, Thanas Gega e mjaft të tjerëve, 

studiuesi ynë erudit në veprën e tij “Skënderbeu, jeta dhe vepra”, na 

shpërfaq një figurë komplekse, shtetare, ushtarake, diplomatike dhe 

zakonore, i cili bëhet përfaqësuesi i një epoke të caktuar të madheshtisë 

së shqiptarve. Kjo epokë ndër më të lavdishmet në historinë e popullit 

tonë do ler gjurmët e veta edhe në epokat pasardhëse. 

Mbi të gjitha, në studimin tonë jemi ndalur në figurën e Skënderbeut dhe 

epokës së tij, ku profesor Kristo Frashëri e zbulon nëpërmjet 

dokumenteve të arkivave të Venedikut, Napolit, Vatikanit, Stambollit, 

Parisit, Anglisë e Austrisë ku përfshihen mjaft relacione, vendime e 

kronika të kohës. Nëpërmjet këtyre, botimet për Skënderbeun marrin 

një ndriçim të ri sidomos për marëdhëniet me kapedanët e krerët 

shqiptar, origjinën, Kuvendin e Lezhës si dhe marëdhëniet 

ndërkombëtare 1443-1458. Një vënd të vecantë zë formimi i shtetit 

shqiptar të pavarur, karakteri dhe organizimi i tij, kanunet e Skënderbeut 

por dhe marëdhëniet e tij me Napolin me Sinjorinë dhe me Vjenën. 

Padyshim që edhe figura e prijësit Skënderbe si një strateg ushtarak zë 

një vend të rëndësishëm në vepër. 

Fjalët kyçe: Skenderbe,  histori,shtet,organizim,arkiva,Napoli. 

 

DËSHMI HISTORIKE PËR PERIUDHËN E 

SKENDERBEUT NË REGJISTRAT E KADASTRËS 

OSMANE TË SHEK XV 

 

Majlinda BUSHAJ (USH) 

Manjola DEMIRAJ (USH) 

Muharrem GASHI (Prishtinë) 

e-mail: mbushaj@hotmail.com 

 

 Defterët kadastralë osmanë të administratës osmane janë burime 

origjinale arkivore me rëndësi jashtëzakonisht të madhe historike për 

studimin e historisë ekonomiko shoqërore, historisë gjeografike, 

vendbanimeve etj. Gjuha shqipe është e dokumentuar me shkrim mjaft 

vonë, kështu studiuesit kanë përdorurur edhe burimet e tërthorta për të 

sqaruar disa probleme të historisë së saj. Në këto rrethana burimet 

arkivore turke japin një ndihmesë jo të pakët, ato jo vetëm plotësojnë 

dhe saktësojnë burimet dokumentare perendimore, por sjellin edhe 

mjaft të dhëna të tjera me vlerë për historinë e gjuhën shqipe.  

Defterët që po paraqesim kanë një rëndësi të dorës së parë, sepse janë 

një shekull para “Mesharit” të Buzukut, përmbajnë një numër të 

konsiderueshëm emrash fshatrash e njerëzish dhe përfshijnë pothuaj të 

gjitha krahinat ku banojnë shqiptarë, pra trevën gjuhësore të të dy 

dialekteve të shqipes, duke na ndihmuar të shohim deri në një farë mase 

se si paraqitet gjendja e tyre në atë kohë. Rëndësia e këtyre regjistrave 

është historike dhe gjuhësore. Rëndësia historike qëndron në faktin se 

mailto:mbushaj@hotmail.com

ato ndihmojnë në përcaktimin e kufijve etniko-gjeografikë të Shqipërisë 

në shekullin e Skenderbeut; se pasqyrojnë njëkohësisht edhe ndikimin e 

kryengritjeve, si dhe të ekspeditave osmane që pasuan, në 

mosfunksionimin ose funksionimin e administratës osmane si dhe 

ndryshimet e bëra për zotërimin e timareve; për të gjykuar edhe për 

kufijtë e shqiptarëve në shek XV së bashku me përhapjen e emrit 

kombëtar Arbër. Në mungesë të dokumentacionit historik të 

drejtpërdrejt identifikimi i fshatrave paraqet interes të veçantë edhe për 

ndriçimin e disa ngjarjeve të kohës së Kastriotëve para vitit 1443, 

kryesisht për aktivitetin e Gjon Kastriotit dhe rininë e Skenderbeut.  

Autorët osmanë na sjellin të dhëna të reja për periudhën e luftërave të 

udhëhequra nga Skënderbeu. Ato na japin datën e saktë të zhvillimit të 

fushatës së Sulltan Muratit II për pushtimin e Sfetigradit (1448). Një 

vlerë më të madhe kanë njoftimet e tyre lidhur me ngjarjet e viteve 1466-

1467. Të plotësuara me të dhënat e reja që na sjell kopja e defterit të 

Dibrës (mars 1467), ato ndriçojnë më mirë gjendjen e Shqipërisë gjatë 

fushatave të Sulltan Mehmetit II në vitet 1466-1467.  

 

Fjalët kyçe:  dëshmi historike, dukuri gjuhësore, toponime, prapashtesa.  

 

SKËNDERBEU NË TRASHËGIMINË VENECIANE 

 

PhD/c Ermal Sina 

 Universiteti “Ismail Qemali”,Vlorë 

 

PhD/c Everest Laci 

Universiteti I Tiranës 

 

PhD Esmeralda Laci  

 Universiteti “Ismail Qemali”,Vlorë 

 

Nganjëherë, biografët e njerëzve që kanë vepruar në një kontekst të 

ngushtë gjeografik, politik dhe socio-kulturor mund të lehtësohen në 

hulumtimin e tyre nga mundësia e përcaktimit më të saktë të fushës së 

kërkimit. Në këtë rast studiuesi mund të përfundojë rindërtimin e tij 

biografik pa kërkuar çelësa të tjerë interpretues përtej jetës së 

protagonistit të veprës së tij. A mund të konsiderohet kjo, ndoshta, një 

nga përparësitë e “mikrohistorisë”? Nga ana tjetër, duket më e vështirë 

për ata që shkruajnë biografinë e një personi që ka vepruar ose ka 

ndikuar në të ashtuquajturën “histori të madhe” në një farë mënyre. Në 

të vërtetë, në rastin e Skënderbeut mund të pohohet se ai jetoi dhe veproi 

në një periudhë transformimesh të mëdha. 

Venecia ka trashëguar, me ose pa të drejtë, bagazhin më të madh, 

emocional dhe ideologjik të rezistencës anti-osmane të Skënderbeut. 

Babinger zbulon diçka të vërtetë kur shkruan se "me vdekjen e 

Skënderbeut, siguria e Shqipërisë u bë trashëgimi e rëndë e Republikës 

së Venedikut. [...] "Tani shohim turqit në të gjithë Shqipërinë", një tingull 

divulgativ bashkëkohor. 

Interpretimi instrumental që Venecia bëri për ngjarjet luftarake të 

Skënderbeut më vonë do t'i jepte historiografisë shqiptare mundësinë 

për të formuluar disa diskutime (pothuajse krejtësisht të ngjashme dhe 

spekulative me ato të bëra nga historiografi të tjera ballkanike) sipas të 

cilave Shqipëria e shekullit  të XV ishte një realitet i plotësuar shtetëror 

i cili, në terma bashkëkohorë, mund të kuptohet si një "proto komb"1. 

Në fakt, një intelektual dhe politikan nacionalist si AbasErmenji thotë: 

"Meqënëse Shqipëria e përkufizon veten si të tillë, Skënderbeu, gjatë një 

lufte që ka vazhduar kundër turqve pa ndërprerje për 25 vjet, ka treguar 

se ajo përbënte një shtet dhe një komb të vetëm, një nga më të fortit në 

Evropë në atë kohë; ai përfaqëson kësisoj nyjen nga e cilavazhdon filli i 

historisë shqiptare të shekujve të ardhshëm”. 

 

Fjalët kyçe: Skënderbeu, Venediku, trashëgimi, marrëdhëniet. 

                                                           
1Bassani, “Scanderbeg a Venezia: 

suggestioniclassichenellacreazione di unmito”, fq. 127.   

FIGURA E  KRYEZOTIT ARBER NE KULTUREN E 

RILINDJES  EUROPIANE 

Dr Ilira Llupa 

Universiteti “Ismail Qemali”,Vlorë 

 

Eshte thene vazhdimisht se ka dy Skenderbe ; njeri ne daten 17 janar 

1468 nderroi  jete,tjetri qe perkundrazi ,lindi ne kete date .I pari nje figure 

historike,i dyti nje legjende,i pari i gjalle e i vdekshem ,i dyti i vdekur e i 

perjetshem:I pari qendroi ne arberi  duke luftuar per mbrojtjen e saj ,i 

dyti qe permes faqeve te librave  e  veprave  te  artit  shetiti  per disa 

shekuj ne Evrope .E leme historine  e Skenderbeut te pare ,dhe kerkojme 

kontekstin ku figura e tij mori permasa date , nderkombetare,duke u 

shnderruar ne nje emblem te vertete te letersise boterore dhe historise 

nderkombetare,E ndersa mbyllej porta e epokes se erret te mesjetes ,e 

ndersa Kostandinopoja shnderrohej ne Stamboll,Evropa hynte ne 

epoken e Rilindjes.Duke qene ne nje pozicion te midiste ,Arberia u gjend 

ne udhekryq. Sot ne nuk duhet ta nderojme Skenderbeun sepse luftoi 

per Shqiperine ,pasi ajo e tille do vazhdonte te mbetej dhe nen zgjedhen 

turke ,por sepse ai luftoi per Shqiperine europiane ne nje kohe kur ky 

koncept as qe ishte artikuluar fare .ajo qe nisi me Gjergj Kastriotin me 

clirimin e Krujes me 28 nentor 1443,nuk perfundoi ne Prizren me 10 

qershor 1878,nuk u arrit as ne Vlore me 28 nentor 1912,nuk mund te 

quhet e mbyllur as ne marreveshjen e Ohrit ne gusht 2001 madje nuk 

perfundoi as ne Prishtine me 17 shkurt 2008.Vepra e tij mund te quhet 

e arritur atehere dhe vetem atehere kur te jemi ne familjen Europiane .E 

Skenderbeu i urte ,hipur mbi  kalin e tij te disa  statujave ne kryeqytete 

ane e kend Evropes duket se na therret si dikur :”Me ndiqni “. 

Fjalët kyçe: evropiane, transformim ,emblem, zgjedhe, figure, Arbëri. 

